
LIGJ
Nr.9720, daté 23.4.2007

PER AUDITIMIN E BRENDSHEM NE SEKTORIN PUBLIK

Né mbéshtetje té neneve 78 dhe 83 pika 1 té Kushtetutés, me propozimin e Késhillit té
Ministrave,

KUVENDI
| REPUBLIKES SE SHQIPERISE

VENDOSI:

KREU |
DISPOZITA TE PERGJITHSHME

Neni 1
Objekti i ligjit

Ky ligj rregullon veprimtariné e auditimit té brendshém né sektorin publik, si dhe pércakton
fushén e veprimit, objektivat, parimet, organizimin, funksionimin dhe pérgjegjésité.

Neni 2
Fusha e zbatimit té ligjit

Ky ligj zbatohet né té gjitha institucionet e sektorit publik, veprimtaria e té cilave mbéshtetet
né pronén publike (shtetérore) e gé, gjaté funksionimit, pérdorin fonde nga Buxheti i Shtetit ose nga
organizmat ndérkombétaré apo fonde té pérfituara né formé bashkéfinancimi.

Fusha e zbatimit té Kkétij ligji pérfshin té gjitha institucionet e geverisjes gendrore, organet e
pushtetit vendor, institucionet e tjera gendrore dhe vendore, gé kryejné funksione publike, institucionet
e pavarura e shogérité tregtare apo té ¢cdo forme tjetér, pérfshiré ato financiare, ku kapitali shtetéror
éshté mbi 50 pér gind.

Neni 3
Pérkufizime

Né kété ligj termat e méposhtém kané kéto kuptime:

“Auditim i1 brendshém” &sht€ veprimtaria e pavarur qé siguron menaxhimin dhe ké&shillon pér
veprimtaringé drejtuese, pér pérdorimin efektiv té fondeve dhe pérmirésimin e veprimtarisé sé
subjekteve té audituara, duke i ndihmuar ato né ményré sistematike dhe té programuar pér
pérmirésimin e pérdorimit efektiv té fondeve dhe pér té vlerésuar riskun, performancén, sistemet e
kontrollit dhe ato té drejtimit.

“Auditues 1 brendshém”, q€ né€ vijim do t€ quhet “auditues”, éshté profesionisti i kualifikuar
sipas kérkesave té pércaktuara né kété ligj.

“Kontroll i brendshém” &shté procesi i pércaktimit té politikave, i funksionimit, procedurave
dhe té organizimit té punés, pér té ndihmuar dhe siguruar drejtimin, gé programet té arrijné rezultatet e
synuara, duke pérdorur burimet dhe asetet, proné publike, né pérputhje me géllimet dhe objektivat, gé
ato té jené té mbrojtura nga shpenzimet e pajustifikuara, nga kegadministrimet dhe abuzimet e qé, pér
vendimmarrjen, pérftohen, raportohen, pérdoren e administronen té dhéna té besueshme dhe
bashkékohore.

“Subjekte té audituara” jané subjektet e pérmendura né paragrafin e dyté té nenit 2 té Kkétij
ligji.

“Kursim” €shté pérdorimi me mas€ i burimeve t€ veprimtarisé, duke ruajtur cilésing.

“Dobi” &shté lidhja ndérmjet rezultatit t€ shprehur né mallra, shérbimeve ose prodhimeve té
tjera dhe burimeve té pérdorura pér t’i siguruar ato.

“Frytshméri” &shté niveli i realizimit t€ objektivave dhe raporti i rezultatit t&€ pritur me
rezultatin faktik té veprimtariseé.
Neni 4
Drejtimet kryesore té auditimit

Drejtimet kryesore té auditimit té brendshém jané:

a) pérdorimi me kursim, dobi dhe frytshméri té burimeve financiare dhe njerézore;

b) risku i kontrollit té drejtimit;

c) shkalla né té cilén rezultatet e programeve té subjektit t& audituar plotésojné objektivat e tij;

¢) pajtueshméria e veprimtarisé sé subjektit t€ audituar me legjislacionin né fuqi;

d) kujdesi pér plotésimin e té dhénave financiare dhe té drejtimit, si dhe pérdorimi i tyre né
mbéshtetje té vendimmarrjes;

dh) ruajtja dhe miradministrimi i aseteve, proné publike.

Neni 5
Parimet e pérgjithshme té funksionimit té auditimit

Auditimi i brendshém né sektorin publik mbéshtetet né parimet e ligjshmérisé, pavarésisg,
paanésisé dhe fshehtésisé.

“Zbatimi i parimit t& ligjshmérisé” &shte respektimi i Kushtetutés, i legjislacionit shqiptar dhe
marréveshjeve ndérkombétare, ku Republika e Shqipérisé éshté palé.

“Zbatimi i parimit t€ pavarésis€” €shté ushtrimi i veprimtarisé pér pércaktimin, planifikimin,
realizimin dhe raportimin e veprimtarisé sé auditimit, jashté ¢do ndikimi, gé ka lidhje me veprimtariné
e audituar apo rrethanat, gé cenojné apo mund té cenojné objektivitetin. Vlerésimi pér objektivitetin
administrohet, né radhé té paré, nga veté individi, né rolin e audituesit dhe mé pas nga strukturat
eprore.

“Zbatimi 1 parimit t€ paanésis€” €shté pasqyrimi objektiv dhe transparent né dokumentet
pérkatése i té gjitha fakteve dhe rrethanave, gé lidhen me veprimtariné e subjekteve té audituara, pa u
ndikuar nga interesi vetjak ose piképamijet e té tretéve.

“Zbatimi 1 parimit t€ fsheht€sis€” €shté trajtimi si konfidencial i t€ dhénave t& tjera, t&
administruara gjaté auditimit, sipas parashikimeve té pikés 8 t& nenit 21 té kétij ligji.

Neni 6
Standardet e auditimit té brendshém

Veprimtaria e auditimit té& brendshém né sektorin publik bazohet né kété ligj, né standardet
ndérkombétare té auditimit t€ brendshém, té pranuara pér t’u zbatuar né€ Republikén e Shqipérisé.
Ministri i Financave, me propozimin e Komitetit t& Auditimit t&¢ Brendshém, shpall standardet e
auditimit té brendshém.

Neni 7
Objekti i auditimit té brendshém

1. Objekt i auditimit t& brendshém jané té gjitha vendimet financiare pér té ardhurat,
shpenzimet, administrimin e pasurive (aseteve) dhe borxheve.

2. Auditimi i brendshém, si njé proces dhe veprimtari e pavarur nga piképamja funksionale,
vleréson funksionimin e drejtimit financiar dhe sistemin e kontrollit t& brendshém. Né pérfundim té
procesit té auditimit jepen rekomandime dhe propozohen masa, pér té pérmirésuar funksionimin dhe
drejtimin e subjekteve té audituara.

Neni 8
Manuali i procedurave té auditimit té brendshém

Procedurat dhe metodat e auditimit parashikohen né manualin e procedurave té auditimit té
brendshém, i cili né vijim do té quhet “Manuali i auditimit”.

Ai miratohet nga Ministri i Financave, me propozimin e Drejtorit té Pérgjithshém té
Auditimit, pasi té jeté marré edhe mendimi i Komitetit té Auditimit t& Brendshém.

Neni 9
Auditimi i brendshém né sektorin publik

Auditimi i brendshém né sektorin publik pérbéhet nga:

1. Ministri i Financave;

2. Komiteti i Auditimit té Brendshém;

3. Drejtoria e Pérgjithshme e Auditimit;

4. Njésité e auditimit té brendshém prané subjekteve té audituara, sipas pércaktimit té béré né
nenin 2 té kétij ligji.

KREU I
PERGJEGJESITE E MINISTRIT TE FINANCAVE DHE TE DREJTUESVE TE SUBJEKTEVE
PUBLIKE PER AUDITIMIN E BRENDSHEM

Neni 10
Pérgjegjésité e Ministrit té Financave né veprimtarité audituese

Ministri i Financave éshté pérgjegjés pér:

a) bashkérendimin e pérgjithshém té veprimtarisé sé auditimit té brendshém;

b) ngritjen dhe zbatimin e sistemit té& kontrollit t& brendshém financiar publik né sektorin
publik, duke i propozuar Késhillit t&¢ Ministrave nxjerrjen e akteve nénligjore pér kété géllim;

c) miratimin e politikave, manualeve, metodave, procedurave, udhézimeve dhe rregulloreve té
auditimit t& brendshém, té propozuara nga Drejtori i Pérgjithshém i Auditimit dhe té miratuara nga
Komiteti i Auditimit té Brendshém;

¢) emérimin dhe lirimin nga detyra té anétaréve té Komitetit t& Auditimit t€ Brendshém, sipas
pikés 2 té nenit 14 té kétij ligji;

d) dhénien e mendimit pér emérimin, largimin dhe lirimin e drejtuesve té njésive té auditimit
né subjektet e audituara, né pérputhje me legjislacionin né fuqi;

dh) paragitjen né Késhillin e Ministrave té raportit vjetor pér auditimin e brendshém, brenda
tremujorit té paré té vitit pasardhés, si dhe té raporteve té tjera, kur njé gjé e tillé kérkohet;

e) detyra té tjera, té parashikuara me ligj.

Neni 11
Pérgjegjésité e drejtuesve té subjekteve publike pér auditimin e brendshém

Ministrat dhe drejtuesit e subjekteve publike jané pérgjegjés pér:

a) ngritjen e sistemeve té kontrollit t& brendshém pér realizimin e veprimtarisé sé subjekteve té
audituara, né pérputhje me legjislacionin né fuqi, sigurimin e kapaciteteve té nevojshme pér
pérmbushjen e kérkesave té pércaktuara né kété ligj dhe pérdorimin e tyre me kursim, dobi dhe
frytshméri;

b) hartimin e planit té veprimit pér zbatimin e rekomandimeve té léna né pérfundim té
procedurave té auditimit nga Drejtoria e Pérgjithshme e Auditimit apo drejtuesi i njésisé sé auditimit té
brendshém né subjektet e audituara, brenda 30 ditéve nga dorézimi i raportit pérfundimtar;

¢) ndregjen e parregullsive té vérejtura nga auditimet e kryera dhe marrjen e masave
disiplinore ose administrative pér personat pérgjegjés;

¢) respektimin e kritereve té marrjes né puné té audituesve, té hartuara né bashképunim me
Drejtoriné e Pérgjithshme té Auditimit.

KREU Il1
KOMITETI | AUDITIMIT TE BRENDSHEM

Neni 12
Statusi i komitetit

Komiteti i Auditimit té Brendshém éshté organ késhillimor prané Ministrit t€ Financave.
Komiteti propozon dhe késhillon pér pércaktimin e strategjive dhe pérmirésimin e
veprimtarisé sé auditimit té brendshém né sektorin publik.

Neni 13
Detyrat e komitetit

Detyrat e Komitetit té Auditimit t&é Brendshém jané:

a) pérgatitja dhe dhénia e vlerésimeve dhe e mendimeve pér metodat e auditimit té brendshém,
té propozuara nga Drejtori i Pérgjithshém i Auditimit;

b) vlerésimi dhe dhénia e mendimeve pér kuadrin ligjor dhe rregullator, té hartuar nga
Drejtoria e Pérgjithshme e Auditimit né fushén e auditimit té brendshém né sektorin publik;

¢) vlerésimi dhe dhénia e mendimeve pér raportet tremujore dhe vjetore té veprimtarisé sé
auditimit té brendshém né subjektet e audituara, té paragitura nga Drejtoria e Pérgjithshme e
Auditimit;

¢) késhillimi i Ministrit t¢ Financave dhe Drejtorisé sé Pérgjithshme té Auditimit né té gjitha
aspektet e planeve dhe té punés sé auditimit té brendshém, né pérshtatjen e praktikave ndérkombétare
té auditimit, né cilésiné dhe funksionimin e auditimit té brendshém né subjektet e audituara;

d) késhillimi dhe dhénia e rekomandimeve pér rishikimin e metodave, té procedurave dhe
pérshtatjen e standardeve té auditimit t€ brendshém, té propozuara nga Drejtoria e Pérgjithshme e
Auditimit, pérpara miratimit nga Ministri i Financave;

dh) kryerja e detyrave té tjera, té caktuara nga Ministri i Financave.

Neni 14
Organizimi dhe funksionimi i komitetit

1. Komiteti i Auditimit t&é Brendshém pérbéhet nga 9 anétaré, té cilét pérzgjidhen dhe
emérohen nga Ministri i Financave, si mé poshté:

a) Drejtori i Pérgjithshém i Auditimit;

b) tre profesionisté nga fusha e auditimit té brendshém publik, nga té cilét njéri nga strukturat
audituese té organeve té pushtetit vendor;

c) dy pérfagésues nga fusha akademike, té lidhur me auditimin;

¢) njé jurist, pérfagésues nga strukturat pérkatése;

d) njé pérfagésues nga strukturat e kontrollit t¢ menaxhimit financiar;

dh) njé pérfagésues ekspert, me kualifikim té larté, i pérzgjedhur nga organizmat profesionalg,
gé kané lidhje me auditimin e brendshém.

2. Anétarét e Komitetit t& Auditimit té Brendshém emérohen pér njé periudhé jo mé pak se dy
vjet dhe jo mé shumé se katér vjet. Drejtoria e Pérgjithshme e Auditimit siguron mbéshtetjen teknike,
pérmes sekretariatit té kétij komiteti.

3. Anétarét e Komitetit t& Auditimit té Brendshém, né mbledhjen e tyre té paré, me shumicé té
thjeshté votash, zgjedhin kryetarin. Kryetari i Komitetit t& Auditimit t¢ Brendshém nuk duhet té jeté
punonjés i strukturave té auditimit té brendshém. Mandati i tij zgjat dy vjet, me té drejté rizgjedhjeje.

4. Késhilli i Ministrave, me propozimin e Ministrit té Financave, miraton masén e shpérblimit
té anétaréve té Komitetit t& Auditimit té Brendshém.

5. Rregullorja e funksionimit té Komitetit t& Auditimit miratohet nga Ministri i Financave.

KREU IV
DREJTORIA E PERGJITHSHME E AUDITIMIT

Neni 15
Varésia e Drejtorisé sé Pérgjithshme té Auditimit

Drejtoria e Pérgjithshme e Auditimit éshté pjesé e strukturés sé Ministrisé sé Financave. Ajo
drejton dhe menaxhon veprimtaringé e auditimit t€ brendshém pér sektorin publik né Republikén e
Shqipérisé.

Struktura organike dhe numri i punonjésve té Drejtorisé sé Pérgjithshme té Auditimit
miratohen nga Kryeministri, me propozimin e Ministrit té Financave.

Drejtoria e Pérgjithshme e Auditimit drejtohet nga Drejtori i Pérgjithshém, i cili ka statusin e
népunésit civil.

Neni 16
Kompetencat e Drejtorisé sé Pérgjithshme té Auditimit

Drejtoria e Pérgjithshme e Auditimit ushtron kéto kompetenca:

a) zhvillon, administron dhe zbaton strategjiné e harmonizuar né fushén e auditimit té
brendshém publik, si dhe e monitoron kété veprimtari né nivel kombétar;

b) jep rekomandime pér pérmirésimin e legjislacionit kryesor dhe mbéshtetés pér auditimin e
brendshém publik, né bashképunim me strukturat e tjera té késaj ministrie;

c) zhvillon metodat e auditimit pér pércaktimin dhe vlerésimin e riskut dhe té performancés;

¢) i propozon Komitetit t¢ Auditimit t¢ Brendshém dhe Ministrit té Financave rishikimin e
manualit té auditimit, té urdhrave, udhézimeve dhe té procedurave té auditimit, pér pérshtatjen dhe
pérafrimin e tyre me kérkesat e legjislacionit té vendeve té Bashkimit Europian dhe me standardet e
pranuara té auditimit té brendshém:;

d) pércakton dhe zhvillon njé sistem bashkékohor pér raportimin e rezultateve pér té gjithé
veprimtariné e auditimit t& brendshém né sektorin publik, né funksion té hartimit té raporteve
periodike, pérfshiré edhe até vjetor;

dh) kryen misione audituese pér raste té vecanta, né shkallé sektoriale, kur vérehen dhe
kérkohen nga menaxhimi i larté. Kryerja e misioneve né institucionet e pavarura dhe organet e
pushtetit vendor béhet vetém né bashképunim me strukturat e tyre audituese dhe, né mungesé té tyre,
nga Drejtoria e Pérgjithshme e Auditimit;

e) mbikégyr dhe vleréson veprimtaringé e strukturave audituese né té gjitha subjektet e
audituara, né pérputhje me standardet dhe kérkesat e manualit, me metodat dhe udhézimet e miratuara
nga Ministri i Financave;

é) ndjek zbatimin e masave korrigjuese té dhéna né bashképunim me drejtuesit e auditimit té
subjekteve té audituara, sipas urdhrit té Drejtorit té Pérgjithshém té Auditimit;

f) harton dhe zhvillon strategjité dhe politikat kombétare pér sistemin e edukimit té
pérditésuar, né trajnimin e vijueshém, té detyrueshém dhe procedurat e punésimit té audituesve;

g) miraton metodat e hartuara, né mbéshtetje t& manualit t€ auditimit, pér fusha specifike té
auditimit té brendshém, té paragitura nga njésité e auditimit té subjekteve té audituara;

gj) bashképunon me njésité e personelit té institucioneve, pér té pércaktuar kriteret e
rekrutimit té audituesve;

h) bashképunon me drejtuesit e njésisé sé auditimit t& brendshém té subjekteve té audituara
dhe, né pérputhje me legjislacionin né fuqi, jep mendim pér emérimin, lirimin dhe lévizjen e
audituesve né institucionet gendrore, si dhe pér emérimin, lirimin dhe l8vizjen e drejtuesve té njésive
audituese né njésité vartése;

i) pércakton formén e regjistrit pér evidentimin e rekomandimeve té léna nga strukturat e
auditimit té subjekteve té audituara.

KREU V
NJESITE E AUDITIMIT TE BRENDSHEM

Neni 17
Njésité e auditimit t& brendshém

Njésité e auditimit té brendshém krijohen pér té realizuar veprimtariné e auditimit té
brendshém brenda subjekteve publike té audituara. Kriteret pér ngritjen e kétyre njésive miratohen nga

Késhilli i Ministrave, me propozimin e Ministrit té Financave.

Njésité e auditimit té brendshém né subjektet publike té audituara raportojné né organin e
emértesés dhe né Drejtoriné e Pérgjithshme té Auditimit, né pérputhje me kété ligj dhe procedurat e
miratuara nga Ministri i Financave. Kéto struktura nuk pérdoren pér nevojat operative té subjekteve.

Neni 18
Detyrat e njésisé sé auditimit té brendshém

Detyrat e njésisé sé auditimit té brendshém jané:

1. Hartimi i metodave apo udhézimeve pér fusha té vecanta té auditimit t& brendshém, né
zbatim té manualit té auditimit apo té akteve té tjera t& Ministrisé sé Financave dhe dérgimi i tyre pér
miratim né Drejtoriné e Pérgjithshme té Auditimit.

2. Hartimi i planeve vjetore dhe strategjike pér veprimtariné e auditimit té€ brendshém.

3. Kryerja e veprimtarive té auditimit t&¢ brendshém, t& cilat kan& géllim té vlerésojné se
sistemet e kontrollit t€ brendshém dhe té menaxhimit financiar, si dhe performanca né subjektin publik
té audituar jané transparente, pérputhen me normat e ligjshmérisé, té rregullshmérisé, efektivitetit,
eficencés dhe ekonomisé.

4. Ndjekja dhe raportimi periodikisht pér gjetjet, pérfundimet dhe rekomandimet, gé rezultojné
nga veprimtarité e tyre audituese, si dhe dhénia e informacionit pér Drejtoring e Pérgjithshme té
Auditimit, pér rekomandimet e pazbatuara nga drejtuesit e subjektit publik té audituar e pér pasojat e
moszbatimit té tyre.

5. Pérgatitja e raporteve periodike dhe vjetore dhe dérgimi i tyre né Drejtoriné e Pérgjithshme
té Auditimit, sipas afateve dhe kérkesave té pércaktuara prej saj dhe té miratuara nga Ministri i
Financave. Raportet pérmbledhése, né té gjitha rastet, duhet té shogérohen me evidencat e raportimit
pér periudhén raportuese, né meényré progresive dhe njé vlerésim pérmbyllés pér veprimtariné
audituese pér kété periudhé.

6. Raportimi, pas késhillimit me strukturén pérkatése juridike, te drejtuesi i subjektit publik té
audituar dhe i njésis€ sé inspektimit, kur zbulon parregullsi apo veprime gé pérbéjné vepér penale.

Né rastet e mendimeve té kundérta g¢ mund té ekzistojné midis drejtuesve té njésisé qé
auditohet dhe audituesve té brendshém njoftohet Drejtoria e Metodologjisé dhe Informimit pér
zgjidhjen e tyre.

KREU VI
AUDITUESI | BRENDSHEM

Neni 19
Punésimi

1. Punésimi i audituesve béhet né pérputhje me procedurat e caktuara né ligjin nr.8549, daté
11.11.1999 “Statusi i népunésit civil”, pér institucionet gé kané punonjés, té cilét e kang pérfituar
statusin e népunésit civil.

2. Pérvec kushteve té pérgjithshme, té pércaktuara né ligjet né fugi, punésimi né njésité e
auditimit t& brendshém té sektorit publik kérkon gé audituesit t€ pérzgjidhen ndérmjet personave gé:

a) kané mbaruar studimet e larta universitare né njérén nga degét: ekonomi, financé,
kontabilitet, drejtési ose disiplina té tjera, té cilat gjykohen nga Drejtori i Pérgjithshém i Auditimit té
nevojshme pér sektorin qé auditohet;

b) kané pérvojé pune jo mé pak se tre vjet né auditim apo né fusha t&€ tjera, si financg,
kontabilitet dhe né ato té pércaktuara né shkronjén “a” té pikés 2 té kétij neni;

¢) pér emérimet “Drejtor i nj€sisé s€ auditimit” dhe “Inspektor i lart€ i auditimit”, personat e
pérzgjedhur duhet té kené mbaruar studimet né njérén nga shkencat ekonomike.

3. Audituesit, jo mé voné se 2 vjet pas hyrjes né fugi té kétij ligji, duhet té jené té pajisur me
certifikatén “Auditues i brendshém né sektorin publik”. Certifikata léshohet nga komisioni i
kualifikimit.

Neni 20
Trajnimi i audituesve

TE gjithé audituesit né detyré, sipas kritereve té vendosura né nenin 19 té kétij ligji, i
nénshtrohen edukimit té pérditésuar, trajnimit té vijueshém e té detyrueshém, té cilét programohen dhe
menaxhohen nga Drejtoria e Pérgjithshme e Auditimit.

Komisioni i kualifikimit, si njésia pérgjegjése pér kualifikimin dhe certifikimin e audituesve té
brendshém, krijohet me vendim té Késhillit t¢ Ministrave, me propozimin e Ministrit t& Financave. Né
vendim pércaktohen rregullat e funksionimit dhe shpérblimi i anétaréve té késaj njésie.

Neni 21
Pérgjegjésité e audituesve té brendshém

Pérgjegjésité e audituesve t& brendshém jané:

1. Té& njohin, té respektojné dhe té ushtrojné veprimtariné né pérputhje me aktet ligjore dhe
nénligjore né fugi dhe me standardet e auditimit té brendshém né sektorin publik.

2. Té ushtrojné funksionet e tyre né ményré objektive, me profesionalizém dhe né pérputhje
me pércaktimet e kétij ligji, sipas normave dhe procedurave té veganta té veprimtarisé sé auditimit té
brendshém né sektorin publik.

3. Té veprojné né pérputhje me kérkesat e pércaktuara né Kodin e Etikés dhe rregullat pér
konfidencialitetin pér audituesin, i cili miratohet nga Ministri i Financave dhe nénshkruhet nga secili
auditues.

4. Té kryejné auditime né ményré té pavarur, nga piképamja profesionale, duke u udhéhequr
nga interesi publik, pér té forcuar besimin né ndershméring, paanésiné dhe efektivitetin e shérbimit.

5. T& ushtrojné veprimtariné né pérputhje me planin vjetor té miratuar, me pérjashtim té
rasteve kur jané miratuar ndryshime té paparashikuara nga titullari.

6. T’i propozojné drejtuesit té njésisé sé auditimit dhe, népérmjet tij, drejtuesit té subjektit,
pezullimin deri né shqyrtimin nga organi pérkatés té veprimeve té kundérligjshme, té cilat démtojné
rénde interesat e subjektit dhe/ose jané té arsyetuara e pérbéjné vepér penale.

7. T’i japin rekomandime subjektit t& audituar pér ndregjen e parregullsive, pér masat gé
duhen ndérmarré né rastet e démeve ekonomike dhe financiare pér zhdémtimin e tyre, si dhe té béjné
propozime, té cilat synojné té ulin mundésiné e pérséritjes sé kétyre rasteve né té€ ardhmen.

8. Té mos béjné publike asnjé té dhéné, fakt apo rast té gjetur gjaté kryerjes sé auditimit apo té
lidhur me té, si dhe té ruajné dokumentet pér ¢do veprimtari auditimi té kryer, bazuar né detyrimet qé
rrjedhin nga ligjet né fugi pér té drejtat e pérdorimit dhe t&€ arkivimit té informacionit zyrtar.

9. Té pérditésojné rregullisht njohurité dhe aftésité e tyre profesionale, né ményré gé t’i
pérdorin me efikasitet dhe pér té garantuar cilésiné e shérbimit.

Neni 22
Té drejtat e audituesve

Audituesit, né kryerjen e misionit té tyre, kané té drejtat e méposhtme:

1. T€ ushtrojné né ményré té pavarur funksionin e auditimit, pa 1€né hapésiré pér ndérhyrje
nga kolegét, mbikéqyrésit, drejtuesit e njésisé sé auditimit apo pala e audituar, me pérjashtim té
marrédhénieve té ndérsjella té késhillimit.

2. T€ kérkojné t& gjitha té dhénat me karakter teknik, ekonomik e financiar dhe té drejtimit pér
subjektin g€ auditohet, duke marré pérsipér ruajtjen e fshehtésisé sé tyre, sipas legjislacionit né fuqi.

3. Té marrin nga punonjésit e subjektit té audituar, pér rastet gqé gjykohet e nevojshme,
shpjegime, deklarata dhe fotokopje t¢ dokumenteve, né té cilat drejtuesi i subjektit té€ audituar ka véné
shénimin “e nj&jté me origjinalin”, si dhe materiale té transportueshme, né formé elektronike, gé kané
lidhje me auditimin e brendshém té subjektit.

4. T& ndjekin, né ményré periodike, edukimin e pérditésuar dhe trajnimin e vazhdueshém té
detyrueshém, sipas kérkesave té paragrafit té paré t€ nenit 20 t& kétij ligji pér funksionet e veganta gé
ushtron, si dhe né fusha té tjera brenda shérbimit publik.

5. T’i paragesin kérkesén drejtuesit té njésisé sé auditimit pér hegjen doré nga njé veprimtari

auditimi, kur ¢mojné se pér shkage t& argumentuara cenohen besueshméria dhe cilésia e auditimit.

Neni 23
Kufizimet né veprimtariné e audituesve

Audituesve u ndalohet:

a) t& jené té zgjedhur né funksione drejtuese né strukturat e partive politike;

b) t& kryejné detyra, brenda subjektit té¢ audituar, gé nuk kané té béjné me funksionin e
auditimit té€ brendshém né sektorin publik;

c) té ushtrojné ¢do veprimtari ose puné tjetér me pagesé, ose té kené pérfitime té tjera, té
natyrave dhe formave gé i béjné té jené né konflikt interesash me ushtrimin e auditimit.

Neni 24
Konflikti i interesave pér audituesit

1. Audituesi njofton paraprakisht, me shkrim, drejtuesin e njésisé sé auditimit t& brendshém
pér ¢cdo konflikt t&¢ mundshém interesi, gé rrjedh nga pjesémarrja e tij né auditimin e njé subjekti. Me
konflikt interesash kuptohet:

a) punésimi si auditues gjaté 3 viteve té fundit né subjektin gé do té auditohet;

b) punésimi né funksione drejtuese gjaté 3 viteve té fundit né subjektin gé do té auditohet té
audituesit, bashkéshortes/bashkéshortit, té té aférmve me lidhje gjinie deri né shkallén e dyté, sipas
pércaktimeve té béra né Kodin Civil;

¢) zotérimi nga audituesi, bashkéshortja/bashkéshorti, té¢ aférmit me lidhje gjinie deri né
shkallén e treté, sipas pércaktimeve té béra né Kodin Civil, i aksioneve ose pjeséve té kapitalit né
subjektin publik gé do té auditohet;

¢) rrethana té tjera té caktuara, g€ mund té mbartin konflikt interesash, kur gjykohen si té tilla
dhe arsyetohen me shkrim nga Drejtori i Pérgjithshém i Auditimit ose drejtuesi i njésisé sé auditimit.

2. Nése vértetohet se né auditim kané marré pjesé njé ose mé shumé auditues, gé jané né
konflikt interesash, si¢ parashikohet né pikén 1 té kétij neni, Drejtori i Pérgjithshém i Auditimit ose
drejtuesi i njésisé sé auditimit té brendshém mban géndrim ndaj audituesit, sipas parashikimeve té
kétij ligji dhe ligjeve té tjera, anulon auditimin, si dhe kérkon pérséritjen e tij.

KREU VII
MARREDHENIET E DREJTORISE SE PERGJITHSHME TE AUDITIMIT ME INSTITUCIONET
E TIERA

Neni 25
Marrédhéniet me Kuvendin, Presidencén dhe institucionet e pavarura

Drejtoria e Pérgjithshme e Auditimit bashképunon me Kuvendin, Presidencén dhe
institucionet e pavarura né rrugé zyrtare, pér t& siguruar realizimin e shérbimit t& auditimit té
brendshém né kéto institucione. Strukturat audituese té kétyre institucioneve jané té detyruara té
dérgojné programet vjetore dhe strategjike té auditimit dhe té raportojné prané Drejtorisé sé
Pérgjithshme t& Auditimit, né pérputhje me kérkesat e kétij ligji dhe me procedurat e miratuara nga
Ministri i Financave. Institucionet e pavarura, gé nuk plotésojné Kkriteret pér té€ ngritur njési audituese,
auditohen nga njésia pérkatése e Drejtorisé sé Pérgjithshme té Auditimit.

Neni 26
Marrédhéniet me Kontrollin e Larté té Shtetit
dhe/ose organet e tjera té lidhura me auditimin

Drejtoria e Pérgjithshme e Auditimit bashképunon me Kontrollin e Larté té€ Shtetit dhe/ose
organet e tjera té lidhura me auditimin. Ky bashképunim synon né shkémbimin e ¢do informacioni té

vlefshém, gé lidhet me sistemin e auditimit, né dérgimin e programeve vjetore té auditimit, pér té
shmangur mbivendosjet né procesin e auditimit dhe né dérgimin e raporteve pérmbledhése vjetore e
periodike, kur kérkohen nga palét.

Neni 27
Marrédhéniet me ministrité e linjés, institucionet gendrore
dhe organet e pushtetit vendor

Drejtoria e Pérgjithshme e Auditimit bashképunon, né rrugé zyrtare, me njésité e auditimit
prané ministrive té linjés, institucioneve gendrore dhe organeve té pushtetit vendor. Strukturat
audituese té kétyre institucioneve jané té detyruara té dérgojné programet vjetore e strategjike té
auditimit dhe té raportojné prané Drejtorisé sé Pérgjithshme té Auditimit, né pérputhje me kérkesat e
kétij ligji dhe me procedurat e miratuara nga Ministri i Financave.

Neni 28
Pérgatitja e akteve nénligjore

1. Ngarkohet Késhilli i Ministrave gé, brenda gjashté muajve nga hyrja né fugi e kétij ligji, té
miratojé aktet nénligjore né zbatim té neneve 14 e 20.

2. Ngarkohet Késhilli i Ministrave q&, brenda teté muajve nga hyrja né fugi e kétij ligji, té
miratojé aktet nénligjore né zbatim té neneve 10 e 17.

Neni 29
Shfugizimet

Ligji nr.9009, daté 13.2.2003 “Pér auditimin e brendshém né sektorin publik”, shfuqizohet.
Neni 30
Ky ligj hyn né fugi 15 dité pas botimit né Fletoren Zyrtare.
VENDIM
Nr.113, daté 19.7.2007
PER MOSMIRATIMIN E DEKRETIT NR.5315, DATE 15.5.2007 TE PRESIDENTIT TE
REPUBLIKES “PER KTHIMIN E LIGJIT NR.9720, DATE 23.4.2007 “PER AUDITIMIN E
BRENDSHEM NE SEKTORIN PUBLIK””

Né mbéshtetje té nenit 85 pika 2 té Kushtetutés dhe té nenit 86 té Rregullores sé Kuvendit,

KUVENDI
| REPUBLIKES SE SHQIPERISE

VENDOSI:
I. Mosmiratimin e dekretit nr.5315, daté 15.5.2007 t& Presidentit t&¢ Republikés “Pér kthimin e
ligjit nr.9720, dat€ 23.4.2007 “Pér auditimin e brendshém né sektorin publik™” .

I1. Ky vendim hyn né fugi menjéheré.

KRYETARE
Jozefina Topalli (Coba)

VENDIM
Nr.114, daté 19.7.2007

PER ZGJEDHJEN E NJE ANETARI TE KESHILLIT TE LARTE TE DREJTESISE
Né mbéshtetje té neneve 78 dhe 147 té Kushtetutés, té nenit 4 pikat 2 dhe 7 té ligjit nr.8811,
daté 17.5.2001 “Pér organizimin dhe funksionimin e K&shillit t& Lart€ t€ Drejtésisé€”, t€ ndryshuar dhe

té nenit 111 té Rregullores sé Kuvendit, me propozimin e njé grupi deputetésh,

KUVENDI
| REPUBLIKES SE SHQIPERISE

VENDOSI:
I. Zoti Kreshnik Spahiu zgjidhet anétar i Késhillit té Larté t& Drejtésisé né vend té zotit Ardian
Nuni, i cili ka dhéné doréhegjen.

I1. Ky vendim hyn né fugi menjéheré.

KRYETARE
Jozefina Topalli (Coba)

VENDIM
Nr.115, daté 20.7.2007

PER ZGJEDHJEN E PRESIDENTIT TE REPUBLIKES SE SHQIPERISE

Né mbéshtetje té neneve 86, 87 dhe 88 pika 2 té Kushtetutés, si dhe té nenit 109 té
Rregullores sé Kuvendit, me propozimin e njé grupi deputetésh,

KUVENDI
| REPUBLIKES SE SHQIPERISE

VENDOSI:

I. Zoti Bamir Topi zgjidhet President i Republikés sé Shqipérisé.
I1. Ky vendim hyn né fugi menjéheré.

KRYETARE
Jozefina Topalli (Coba)

